
Ekonomi Madani fokus 
masalah semasa - Anwar
KUALA LUMPUR: Kerangka 
ekonomi Madani dibina ber- 
dasarkan permasalahan se­
masa berbanding Dasar Wa- 
wasan Kemakmuran Bersama 
2030 (WKB 2030) yang lebih 
menumpu kepada agenda ber- 
dasarkan acuan barat.

Perdana Menteri, Datuk 
Seri Anwar Ibrahim berkata, 
WKB 2030 ada kebaikannya, 
namun ia mempunyai kelema- 
han apabila tidak menekan dan 
mengambil kira masalah sema­
sa dihadapi negara.

“Itulah sebabnya menga- 
pa kita buat anjakan yang 
berteraskan nilai. Dalam WKB 
2030 tidak ditekankan soal 
nilai, tidak ditekankan den- 
gan kuat soal tatakelola, tidak

ditekankan masalah tempa- 
tan, apa yang berlaku di Ma­
laysia.

“Itu hanya kerangka univer­
sal, global.. ya, ada baiknya.. 
tapi kelemahannya ia tidak 
menekankan masalah semasa. 
Jadi ini juga termasuk dalam 
isu kos sara hidup.

“Ia juga tidak membangkit- 
kan isu umpamanya apakah 
hutang yang kita warisi, defisit 
kita warisi, (kerana) peranca- 
ngan sekarang mesti ambil 
kira masalah itu,” kata beliau.

Anwar berkata demikian 
menjawab soalan tambahan 
Suhaizan Kaiat (PH-Pulai) pada 
sesi soal jawab lisan di Dewan 
Rakyat semalam.

Menurut beliau, kerangka

ekonomi Madani turut me- 
ngambil generasi anak muda 
dan bukan merangka dasar 
untuk sekadar berpuas hati 
dengan istilah yang memukau 
mengikut acuan barat.

Kata beliau, ia berbeza den­
gan kerangka ekonomi Madani 
yang memberikan takrifan dan 
nilai tempatan yang berakar ke- 
pada agama dan akhlak di Ma­
laysia.

Menjawab soalan asal dari- 
pada Datuk Seri Hamzah Zai- 
nudin (PN-Larut) berkenaan 
inovasi baharu Ekonomi Mada­
ni yang berbeza dengan WKB 
2030, Anwar berkata, situasi 
dan keadaan ketika gagasan 
yang dilancar itu adalah ber­
beza dengan semasa.

“Pasca Covid-19 ini, kita 
harus menerima kenyataan, 
kita berhadapan keadaan tidak 
dijangka dan kadang-kadang 
berlaku dalam keadaan se- 
rentak permasalahannya. Oleh 
itu, kita memikirkan keperluan 
memperkenal dasar yang se- 
lari nilai agama, pemikiran dan 
permasalahan tempatan.

“Kedua, ia bertunjangkan 
kemampanan ekonomi dan ke- 
tunjangan fizikal serta disela- 
raskan soal ihsan dan kesepa- 
duan.

“Ketiga, ia mendukung cita- 
cita yang menyeluruh kepada 
negara bukan saja ekonomi 
tetapi soal keterangkuman 
sosial dan tatakelola,” kata be­
liau.


